
Fèy Enfòmasyon Operasyon Labank 
Biznis 

Fason pou Kontwole Lajan Ou 
 
 
Pou kisa li efikas pou itilize yon bank? 

 Si ou mete lajan ou nan yon bank, lajan ou pi an sekirite pou yo pa vòlè li. Menmsi yo 
vòlè kat debi ou, lajan ou kapab pwoteje depi ou kontakte bank ou. 

 Etadkont labank yo se yon rapò pwofesyonèl tranzaksyon ou yo, epitou yo kapab itil pou 
konsève dosye ou, pou prepare taks ou, oswa pou jwenn finansman demen. 

 Si ou itilize chèk oswa kat debi ou pou peye bòdwo ou yo, ou gen prèv obligasyon ou yo 
peye nan etadkont labank ou yo chak mwa. 

 Ou kapab kontwole finans biznis ou san pwoblèm depi ou jwenn detay kont ou sou 
entènèt. 

 
Pou kisa mwen ta dwe separe kont kouran pèsonèl mwen ak kont kouran biznis mwen? 

 Li senplifye konsèvasyon rejis ou lè ou separe woulman lajan biznis ou ak woulman lajan 
pèsonèl ou. L ap fasil pou ou pou idantifye ak detaye depans biznis la, epitou l ap fasil 
pou ou pou fè diferans ant depo lajan pèsonèl ou ak depo lajan biznis lan, sa k ap pèmèt 
ou gen yon pi bon lide sou sa ou reyalize ak depanse. 

 Sa fè li pi fasil pou jwenn dediksyon pou depans biznis lan. Sèlman si ou gen yon kont 
pèsonèl sa fè li pi difisil pou pwouve gouvènman an si biznis ou se yon biznis epi pa 
sèlman yon pastan lè ou deklare taks sou revni ou. 

 Sa bay biznis ou plis aparans pwofesyonèl, paske ou kapab fè chèk avèk non biznis ou 
sou li. 

 Si ou louvri yon kont pou biznis ou byen bonè sa kapab ede ou fòme yon kalite relasyon 
avèk bankye ou k ap ede ou jwenn finansman lè biznis ou ap grandi. 

 
Kisa mwen bezwen pou louvri yon kont labank pou biznis mwen? 

 Yon non legal biznis lan – ou dwe anrejistre biznis ou. 
 ID pèsonèl ou ak Nimewo Sekirite Sosyal ou. 
 Nimewo Idantifikasyon Patwon (EIN). 

 
Kisa mwen ta dwe konsidere lè m ap louvri yon kont labank? 

 Fè konparezon – bank yo bay prim ankourajman souvan pou atire nouvo kliyan.  
 Avantaj/Pozisyon—Reflechi sou pi bon kote pou bank ou kapab gen adrès fizik li dapre 

kontrent travay ou ak lè ou. 
 Mande ki balans minimòm ou dwe genyen nan kont ou. 
 Pa bliye mande ki kalite frè yo reklame, epi konbyen lajan frè yo ye. 

o Frè jesyon pa mwa 
o Frè pou balans negatif 
o Frè ATM ki pa pou bank lan 
o Frè pou tranzaksyon 
o Pri pou enpresyon nouvo chèk  

 Lè w ap konsidere frè labank lan reklame yo, sonje yo kapab fè ou peye yon pati taks 
ladan yo. 

 Mande si gen frè siplemantè – pa egzanp, operasyon labank sou entènèt, pewòl ak sèvis 
taks, sèvis detayan ak/oswa operasyon labank avèk rabè pou anplwaye. 

 
Kijan pou mwen konnen ki kalite kont labank ki bon pou mwen? 

 Chwazi yon bank ki gen pwodui ki deziyen pou travay avèk ti biznis yo – bezwen ou 
diferan avèk bezwen yon gwo biznis, epi ou kapab jwenn yon kont labank ki satisfè 
bezwen sa yo. 

 Pi bon kont kouran ti biznis yo ap ofri ou plizyè kalite patikilarite, pa egzanp, sèvis pewòl, 
sèvis faktirasyon, ak sèvis kont detayan. 

 Kont kouran ti biznis ki gen sèvis kont detayan kapab ede ou grandi biznis ou si ou 
aksepte peman avèk kat kredi. 

 Chèche yon ti kont kouran ti biznis ki konekte avèk yon kont epay ti biznis – nan fason sa 
a, ou kapab gen tout lajan biznis ou nan yon sèl kote. 

 Pa bliye ale nan fonksyon operasyon labank yo sou entènèt avèk kont ou – ou pètèt deja 
ap travay avèk vandè ak kliyan sou entènèt. 

 Konsidere yon koperativ – yo ofri kont pou biznis tou, epi yo souvan gen frè ki pi ba. 
Men, anjeneral koperativ yo sèvi yon kominote espesyal. Chèche konnen ki restriksyon yo 
genyen sou fason pou vin manm anvan ou aplike. 

 
Kisa sèvis detayan ye? 
Kèk nan sèvis detayan se kalite tretman peman ki pa fèt avèk lajan kach (PayPal, Chèk 
Elektwonik, tretman Kat Kredi, elatriye). Yo pwouve ti biznis ki aksepte kat kredi vann plis 
pwodui ak plis sèvis. Si ou louvri kont sèvis detayan sa kapab ede ou ogmante revni ou. 
 
Kijan pou mwen louvri yon kont sèvis detayan? 

 Kreye kont sèvis detayan ou nan yon bank, yon sèvis tretman kat kredi, oswa yon 
founisè sèvis detayan. 

 Bay kalifikasyon ou pou jwenn apwobasyon nan depatman kont sèvis detayan. 
 Chèche jwenn bon jan ekipman pou travay sou peman yo: 

o Lojisyèl oswa sèvis sou entènèt 
o Tèminal lektè kat kredi ak/oswa enprimant resi.  

 
Kisa mwen ta dwe konsidere lè m ap louvri yon kont sèvis detayan? 

 Pri yo diferan selon founisè sèvis detayan yo, poutèt sa, asire ou negosye pi bon 
kondisyon yo. 

 Asire ou mande si sèvis pwoteksyon fwod disponib yon fason pou ou ka pwoteje tèt ou 
kont fwod nan kat kredi. 

 Si w ap vann sou entènèt, ou bezwen konsidere kisa pou itilize: 
o Lo depans ki ba – rasanblaj enfòmasyon sou kat kredi epi travay sou enfòmasyon 

yo alamen, pa nan entènèt 
o Tretman enfòmasyon nan tan reyèl – gen yon pi gwo frè pou peye pou sèvis sa a 

Kisa yon kat kredi biznis ye? 
Yon kat kredi biznis se yon kat kredi nan non biznis ou ki pèmèt ou fè acha pou biznis lan. Li 
kapab yon zouti ki itil paske ou kapab kontinye achte sa ou bezwen si ak lè ou pa gen ase 
woulman lajan. Men, li kapab gen yon konsekans negatif sou kredi biznis si ou fè acha ou pa 
kapab peye annapre. 
 
Kisa mwen ta dwe konsidere lè m ap jwenn yon kat kredi biznis? 
Menm jan ak lè w ap aplike pou yon kat kredi pèsonèl, ou ta dwe konsidere:  

 To enterè 
 Frè finans  
 Frè chak ane  
 Pwogram rekonpans. 

